
ஶ்ரீஸ்வப்நவிலாஸாம்ரு’தாஷ்டகம்

ப்ரியே !ஸ்வப்நே த்³ரு’ஷ்டா ஸரிதி³நஸுதேவாத்ர புலிநம்
யதா² வ்ரு’ந்தா³ரண்யே நடநபடவஸ்தத்ர ப³ஹவ: ।

ம்ரு’த³ங்கா³த்³யம் வாத்³யம் விவித⁴மிஹ கஶ்சித்³த்³விஜமணி:
ஸ வித்³யுத்³கௌ³ராங்க:³க்ஷிபதி ஜக³தீம் ப்ரேமஜலதௌ⁴ ॥ 1॥

கதா³சித்க்ரு’ஷ்ணேதி ப்ரலபதி ருத³ந் கர்ஹிசித³ஸௌ
க்வ ராதே⁴ ஹா ஹேதி ஶ்வஸிதி பததி ப்ரோஞ்ஜ²தி த்⁴ரு’திம் ।

நடத்யுல்லாஸேந க்வசித³பி க³ணை:ஸ்வை: ப்ரணயிபி⁴-
ஸ்த்ரு’ணாதி³ப்³ரஹ்மாந்தம் ஜக³த³திதராம் ரோத³யதி ஸ:॥ 2॥

ததோ பு³த்³தி⁴ர்ப்⁴ராந்தா மம ஸமஜநி ப்ரேக்ஷ்ய கிமஹோ
ப⁴வேத்ஸோऽயம் காந்த: கிமயமஹமேவாஸ்மி ந பர: ।

அஹம் சேத்க்வ ப்ரேயாந்மம ஸ கில சேத்க்வாஹமிதி மே
ப்⁴ரமோ பூ⁴யோ பூ⁴யாநப⁴வத³த² நித்³ராம் க³தவதீ ॥ 3॥

ப்ரியே ! த்³ரு’ஷ்ட்வா தாஸ்தா:குதுகிநி மயா த³ர்ஶிதசரீ
ரமேஶாத்³யா மூர்தீர்ந க²லு ப⁴வதீ விஸ்மயமகா³த் ।

கத²ம் விப்ரோ விஸ்மாபயிதுமஶகத்த்வாம் தவ கத²ம்
ததா² ப்⁴ராந்திம் த⁴த்தே ஸ ஹி ப⁴வதி கோ ஹந்த கிமித³ம் ॥ 4॥

இதி ப்ரோச்ய ப்ரேஷ்டா²ம் க்ஷணமத² பராம்ரு’ஷ்ய ரமணோ
ஹஸந்நாகூதஜ்ஞம் வ்யநுத³த³த² தம் கௌஸ்துப⁴மணிம் ।

ததா² தீ³ப்தம் தேநே ஸபதி³ஸ யதா² த்³ரு’ஷ்டமிவ த-
த்³விலாஸாநாம் லக்ஷ்மம் ஸ்தி²ரசரக³ணை:ஸர்வமப⁴வத் ॥ 5॥

விபா⁴வ்யாத² ப்ரோசே ப்ரியதம மயா ஜ்ஞாதமகி²லம்
தவாகூதம் யத்த்வம் ஸ்மிதமதநுதா²ஸ்தத்த்வமஸி ஸ: ।

ஸ்பு²டம் யந் நாவதீ³ர்யத³பி⁴மதிரத்ராப்யஹமிதி
ஸ்பு²ரந்தீ மே தஸ்மாத³ஹமபி ஸ ஏவேத்யநுமிமே ॥ 6॥

யத³ப்யஸ்மாகீநம் ரதிபத³மித³ம் கௌஸ்துப⁴மணிம்
ப்ரதீ³ப்யாத்ரைவாதீ³த்³ரு’ஶத³கி²லஜீவாநபி ப⁴வாந் ।

ஸ்வஶக்த்யாவிர்பூ⁴ய ஸ்வமகி²லவிலாஸம் ப்ரதிஜநம்
நிக³த்³ய ப்ரேமாப்³தௌ⁴ புநரபி ததா³தா⁴ஸ்யஸி ஜக³த் ॥ 7॥

யது³க்தம் க³ர்கே³ண வ்ரஜபதிஸமக்ஷம் ஶ்ருதிவிதா³
ப⁴வேத்பீதோ வர்ண: க்வசித³பி தவைதந் ந ஹி ம்ரு’ஷா ।

அத:ஸ்வப்ந:ஸத்யோ மம ச ந ததா³ ப்⁴ராந்திரப⁴வத்
த்வமேவாஸௌ ஸாக்ஷாதி³ஹ யத³நுபூ⁴தோऽஸி தத்³ரு’தம் ॥ 8॥

பிபே³த்³யஸ்ய ஸ்வப்நாம்ரு’தமித³மஹோ சித்தமது⁴ப:
ஸ ஸந்தே³ஹஸ்வப்நாத்த்வரிதமிஹ ஜாக³ர்தி ஸுமதி: ।

அவாப்தஶ்சைதந்யம் ப்ரணயஜலதௌ⁴ கே²லதி யதோ
ப்⁴ரு’ஶம் த⁴த்தே தஸ்மிந்நதுலகருணாம் குஞ்ஜந்ரு’பதி:॥ 9॥

இதி ஶ்ரீவிஶ்வநாத²சக்ரவர்திட²க்குரவிரசிதஸ்தவாம்ரு’தலஹர்யாம்
ஶ்ரீஸ்வப்நவிலாஸாம்ரு’தாஷ்டகம் ஸம்பூர்ணம் ।

